
Idi oojai arJudidiu
vaavoitudadami vaatara

1 Aaquioma Diuusi fiooquidifia garaadufiicaru
naana duucai dai muiyoco. Diuusi ootosi
Hiooqui garaadufiicaru gafiifiiooquituldiadamigacada.
2 Damos diviacai aCristo Diuusi marada
tavaagiaifidara  agai  garaagidi vaamioma
istumaasi Diuusi ipalidi ismaataca aatama. Diuusi
aamadu aCristo idui oidigi, dai Diuusi maa
Cristo vaasi istumaasi oidaga. 3 Diuusi marada
saalicada caa tuiga. Agai tomali amo imidagai
maisoimaasi ivueeyi daida agai apan ducami
ganooga.  Aatama caaga istutuidi ismaatacagi
istuiga Diuusi maatacatai isducatai oidacatadai
dai istumaasi ivuaadana Suusi Cristo.  Agai
nuucada vaasi istumaasi oidaga. Agai vaamioma
viaa guvucadagai istomasioora dai vaamioma
taaanai. Aidasi muu Suusi Cristo curusiaba oigali
Agal garsoimaascamiga sai poduucai camaigapiar
vaatacana aatama dai gotora il agai tavaagiamu
dai daja Diuusi saalisia padara.

4 Dai Diuusi maa agai amo saalicami

vaamioma namaacami isDiuusi tataaafiicaruda
saalicamigada. > Diuusi tomali amo imidagai

maipotatadai tomali amoco gataaafiicaru:

Aapi apargifimara. Sivi gamaa aana Amo saalicami.

Damos Diuusi gia potatadai gamara.

Tomali amo imidagai maiaagidi Diuusi tomali
AMOCO gataaaficaru saida aroogada.

6 Dai siaascada Diuusi apamu ootosagi gamara
tami oidigi daama saida artaaanadamigadacana
oodami dai potaadamu agai vaasi gatataaaficaru:
Sai siaa duutudaifia marada.

7Dai Diuusi aagai gatataaafiicaru dai pocaiti:

Aana idui gifitataaaafiicaru dai agai avali
ganducami dai otoma ivueeyi agai
istumaasi taaanai aana.

Ascaiti Diuusi. 8 Dai Diuusi potatadai gamara:

Aapi arDiuusi dai tomastuigaco viaacamu aapi
gasaalicamiga.

Dai vaascara ivueeyi aapi istumaasi arsaalicami.

9 Aapi oojoidi istumaasi arsaalicami dai saalicada
maioojoidi istumaasi maitarsaalicami.

Cascada vaamioma baigaaliatu aana aapi siaa.

Astatadai Diuusi. 10 Dai potatadai aapa gamara:

Aapi apargaa taaanadami dai aapi idui oidigi dai
tavaagi.

11 Oidigi dai tavaagi ugitimu damos aapi tomastu-
igaco oidacamu.

Oidigi dai tavaagi cacaaliocoimu apan duucai yuu-
cusl.

12Daiaapi gajiaadara viaamu acacaaliocoidada dai
aa uutudui iduufiimu.

Damos aapi tomastuigaco momaascamu dai
tomastuigaco oidacamu.

Astatadai Diuusi. 13 Diuusi potatadai gamara:

Daacafii gifisaalisia padara, asta siaascada
aana voopoidagi saalicamigada vaasi
gantataaanadamiga agai ismaacada
gavuidara vaataca.

Dai aagi aapi gataaanada agai.

Astatadai Diuusi. Dai Diuusi tomali amo imida-
gai maipodu aagidi tomali Atnoco gatataaafiicaru.

14 Vaasi Diuusi tataaafiicaruda iibadaga agai daida
ivueeyi vaasi istumaasi Diuusi taaanai. Diuusi
ootosai gatataaaficaru sai soicaifia ismaacada Diu-
usi caagacara vuvaida agai.

2

1 Cascada aliasi gnaaagai iscanga aagiditai
caacagi Diuusi fiiooquida dai poduucai maiga-
jlaadara viaagi Diuusi mamaatatuldiaragada.
2 Afiooqui ismaacada ootoi Diuusi aaquioma
gatataaafiicarucada arvaavoli dai ismaacada
soimaasi ivuaadana dai maiaagi afiiooqui
Diuusi soimaasi taatatuli. Diuusi idui agaicada
istumaasi arsaalicami. 3 Aapaga Suusi Cristo
gartaaanadamiga aagai sai Diuusi caagacara
vuvaidi oodami dai gooquiara garaagidi agai
vaa fiooqui aa ismaacada caa. Ismaiaagiditai
caaca aatama afiiooqui ismaacada aagai agai
maitiipucamu isducatai caagacara vuvaquiagi.
4 Dai Diuusi aapa gartataagidi isarvaavoi
istumaasi aagai Cristo ivuaadatai naana maasi
gagarducami.  Dai Diuusi Ibaada garmaacai
guvucadagai saida ivuaadana naana maasi
istumaasi poduucai isduucai Diuusi ipalidi.

> Caaagai aatama sai Diuusi iduufiia agai
oidigi utudui dai tavaagi utudui damos Diuusi
maimaaquia agai saalicami gatataaaficaru sai
gataaanaifia oidigi utudiara dai tavaagi utudiara.

6 Davicaru aramo Diuusi fliooquituldiadamigada dai

potatadai agai Diuusi:

GifiDiuusiga vaasi oodami coiya agai dai maiviaa
agai istuisi tatagitodagi sai aapi viaa
iscaagacara naijadagi dai nuucadacagi.

7 Bai tavapi aapi ipali sai oodami palapioma
gataaanaifia sitataaaficaru.

Damos gooquiara maa aapi oodami Amo
saalicami ismaacada vaamioma namaga
sitomasmaascada.

Dai Diuusi maa oodami saalicami sai taaanaifia
vaasiaacatai istumaasi idui agai.

8 Poduucai oodami vaamioma gataaanai tami oidi
daama sivaasi gomaasi ismaacada idui Diu-
usi.

Astatadai Davicaru. Aidasi Diuusi maa

gosaalicami oodami poduucai oodami taaanai

vaasiaacatai istumaasi oidaga oidigi daama.

Damos vaascara caaga gamaata ismaisiu vaasi

istumaasi oidaga aagidi oodami. 9 Damos

vaasiaacatai aagidi aSuusi Cristo tomali caaga
gamaata isDiuusi ipali sai bai tavapi palapioma
gataaanaifia Suusi Cristo istataaafiicaruda. Diuusi
caagacara naidi oodami cascada ipali agai sai Suusi

Cristo muucuna curusiaba sai poduucai vaascatai

istutuidi iscaagacara vuuvaquiagi. Dai muucucai

Suusi Cristo dai apamu duuaca Diuusi maa amo

saalicami vai cascada vaasi oodami dai Diuusi

tataaaficaruda gaaagaiissiaa duutuadagi agai.

10 Diuusi agai daida idui vaasiaacatai dai
taaanada agai aagi agai. Dai aliasi arcaaga isDiuusi
ootoi gamara oidigi daama sai agai soimaasi
taatana dai poduucai istutuidi iscaagacara

vuvaidiagi sioora vaavoitudagi. Dai poduucai
agaiarbaitacraacamigada vaasi avaavoitudadami.
Dai poduucai Diuusi vaidaqui agai muidutai
oodami tavaagiamu vaavoitudacai agal Suusi
Cristo. 11 Suusi Cristo agai ismaacada aco

vuvaidi vaavoitudadami daida Suusi aamadu
aco vuvaidada amo oogacami. Cascada Suusi

Cristo maisiaa arai isgaaadufii aagadagi

vaavoitudadami. 12 Cascada pocaiti agai Diuusi

Niooquidara:

Aagidamu aana gifiaadufii sai alia caa tuiga Diuusi
garooga,

dai nmapai naadamu aatama Diuusi naidada siaa

_ duutudaitai Diuusi. o o
Ascaiti Suusi Cristo. 13 Dai pocaiti aapa Diuusi
NiooquidAra:

Aana caa vaavoitudai sai Diuusi gifiooga
gifinuucada.

Ascaiti Suusi Cristo. Dai pocaiti aapa Diuusi

NiooquidAra:

Tan daja aana daida gifiaamadu daraaja mui aa Di-
uusi maamarada ismaacada caagacara vu-
vaida aana.

Ascaiti Suusi Cristo.

140Qodami aara dai tuucuga poduucai aapa Suusi
Cristo aara dai tuucuga. Suusi muuquia agaitadai
tami oidigi daama cascada oodami duucai vuu-
sai. Avanacai poduucai istui Suusi isvoopoidagi
aDiaavora guvucadada. ADiaavora ardufiida is-
cooyi oodami. 15 Oodami aabaidifia muuquigami
damos muucucai aSuusi casi istutuidi issoicadagi
oodami sai camaiaabaidifia muuquigami. 16 Agai

divia dai soifia agai Avraaflicaru cajiudada mai-
siu Diuusi tataaafiicaruda. 17 Cascada gaaagaitadai
isoodami duucai vuusia agai dai poduucai istu-
idiagi isarpapaali baitacaaacami ducamicagi dai
poduucai agai soigaalidi oodamicada dai caaga
ivueeyi gaaa duifidaga. Agai ivueeyi Diuusi aa
duifidada. Agaimuuquia agaitadai cascada oodami
duucai vuusai dai muucucai poduucai istutu-
idi agai isoigaldiadagi oodami soimascamigada.
18 Dai agai soimaa taata daida ADiaavora soimaasi
iduifntulda aliditadai damos maitistui, cascada Su-
usi istutuidi isgarsoicadagi siaascada aDiaavora
soimaasi garduifitulda aliadagi.

3

1 Cascada tatagitodavurai aapima istuiga
Suusi Cristo. Agai arDiuusi ootosada daida agai
argarpaaliga ducami ismaacada vaamioma
taaanai. Daida aatama vaavoitudai agai. Gifiaadufii
Diuusi acovai ganvuvaitu aapima masai iimana
tavaagiamu. 2 Diuusi ootoi Suusi Cristo tami
oidigi daama saida iduuna aa duifidada tai Suusi
canga idui poduucai isduucai Moseesacaru
caaga idui Diuusi aa duifidada ajudidiu saagida.
3Damos Suusi vaamioma namaga isMoseesacaru
poduucai isduucai ismaacada idui oodami
vaamioma namaga sioodami. Diuusi agai daida
idui oodami. 4 Oodami dai vaasi istumaasi
oidaga maiaagi apadui. Diuusi agai daida idui.
> Moseesacaru caaga idui Diuusi aa duifidada
Ajudidiu saagida. Dai agai aagal naana maasi
istumaasi apaduiiia agaitadai gooquiara. Agai



EBREOS 3:6 vil EBREOS 3:12

mosarpioofiigada Diuusi. 6 Damos Suusi Cristo
arDiuusi marada ismaacada tavaagiaifidara
divia dai agai caaga nuucada avaavoitudadami.

Dai vaasi aatama vaavoitudadami arDiuusi
maamarada aapa isapiacaaga vaavoitudadagi

siaasi ucami oidacagi tami oidigi daama dai
baigaraliditai nanaracagi istuigaco iimia ragai
aatama tavaagiamu.

7 Cascada aliasi gaaagai iscaaga maata caacagi
aatama istumaasi o0ojisi Diuusi fiooquidara is-
maacada aagai Diuusi Ibaada:

Issivi caaca aapima isfiioocadagi  Diuusi
8 aagiadavurai dai maisiu vuidara vaataca
poduucai isduucai idui ajudidiu oidagana
siaaco soimaasi taatacatadai agai.

Ascaiti Diuusi Ibaada. 9 Dai pocaiti Diuusi:

Ajudidiu idui naana maasi soimaascami naida
aliditai sabai soimaasi taatatuldiana aana.

Tomasi naidi naana maasi gagarducami istumaasi
ivuaadana aana goo coobai uumigi.

10 Cascada. baamu aana aoodami vui daida
itatadai: “Aapima ivueeyi aagi istumaasi
ipalidifia dai maisiu istumaasi aana ipalidi”.
Antatadai aana.

11 Cascada baamu aana agai vui daida potatadai
aana agai sai saalicada maiiimi agai
aan ifiaamadu siaaco istutuidi agai
isganiibastacan tadacagi.

Ascaiti Diuusi.

12 Gifiaadufii gannuucadacavurai dai
maisoimaasi gantatagitoda. Baiyoma gaaagai
isapiavaavoitudadagi Diuusi ismaacada

tomastuigaco oidaga dai  maigajiaadara
vipiaadagi. 13 Dai vaas tasai avar ganmaacada
fNiooqui aipacoga masiaasi uucami oidacagi
tami oidigi daama vai poduucai aDiaavora
maitanvupuiirumadadagi tomali amaadutai
aapima masai vuidara vaatacana Diuusi.
14 Tsapiacaaga vaavoitudadagi aatama Suusi
Cristo siaasi uucami oidacagi poduucai isduucai
vaavoitudaifia tucamidara aida gia saalicada
araadufida aatama Suusi Cristo.
15 Pocaiti Diuusi fliooquidara:
Issivi caaca aapima isfiioocadagi  Diuusi
angiadavurai
dai maisiu vuidara vaataca poduucai isduucai
idui ajudidiu oidigana siaaco soimaasi taat-
acatadai agai.
Ascaiti Diuusi fiooquidara. 16 Vaasi aoodami
ismaacada vaidacai Moseesacaru Ejiipituaifidara
cal Diuusi fiooquida dai vaascara vuidara
vaatacana Diuusi. 17 Vai cascada Diuusi goo coobai
uumigi baamucatadai agai vui. Agai soimaasi
ivuaadana cascada coi oidigana. 18 Diuusi
caaagiditadai agai sai camaivaapaqui agaitadai
Canaanara. Agai maiaagidi Diuusi cascada.
19 Caa maata aatama isagai maivaavoitu cascada
maivaapa.

4
1 Dai sivi Diuusi garaagidi sai aatama aapa
istutuidi isiimiagi maaca siaaco daja agai dai
asmadu oidacana dai aatama aliasi gaaagai
isgarnuucadacagi iscaaga vaavoitudadagi Diuusi
dai poduucai saalicada iimiagi Diuusi aamadu.

2 Aatama aapa cai amo fiooqui caagaducami
poduucai isduucai cai ajudidiu amo fiooqui
caagaducami isDiuusi caagacara garvuvaida
Alidi damos agai moscaa afliooqui dai maiaagi
cascada maiaayi Canaanara siaaco istutuiditadai
agai isoidacagi. 3 Damos aatama ismaacada
cavaavoitu Diuusi iimia ragai tavaagiamu siaaco
gariitbastacan tadacamu aatama tomastuigaco.
Damos pocaiti Diuusi aagaitai ajudidiu ismaacada
maiaayi Canaanara maiaagidacai Diuusi:
Alia baamu aana agai vui maitifiaagidacai agai.
Cascada aagidi aana sai tomali amo imidagai
maiganiibastacan tadaca agai agai
tavaagiara aana ifiaamadu.
Ascaiti Diuusi.

Agai caaga istuidimudai isiimiagi tavaagiamu
isangidamudai agai Diuusi. Diuusi tavaagiara
daacatal nanara vaavoitudadami sai iimana dai
aamadu daraajana. Agai modaja ibastai aidasi abi-
aadaraiduioidigi. 4Caa maata aatama istavaagiara
daja ibastai Diuusi. Diuusi fiiooquida pocaiti sai
naadami tasaicada naato Diuusi oidigi:

Dai cuvaracami tasaicada camaitistuma dui,
mosgaibasi.

Ascaiti Diuusi fiiooquida. 5 Dai Diuusi fiiooquidara

pocaiti Aapa:

Ismaacada  maitifiaagiada  maiiimia  agai
tavaagiamu aana ifiaamadu tomali
maiganiibastacan tadaca agai.

Ascaiti Diuusi. 6 Dai muidutai vaavoituda
agai quiaa dai iimia agai tAvaaglamu siaaco

ganiibastacan tadacamu. Damos agai ismaacada
Apaga caa sai Diuusi caagacara vuvaidi oodami

maiaagi, cascada maiiji tavaagiamu. 7 Dai
tavapicada Diuusi aagidi Davicaru sai caagacara
vuvaidi oodami poduucai isduucai aagidi agai
Ajudidiu aaquioma, dai potatadai:
Issivi caaca aapima istumaasi ganaagiadagi aana
angiadavurai.

Astatadai Diuusi. 8 Aidasi Josué vaidacai ajudidiu
Canaafiiamu agai ami oidatu. Damos Josué gia
maitistui isvaidaquiagi ajudidiu tavaagiamu
siaaco ganiibastacan tadacamudai agai cascada
tavapicada Diuusi apamu aagai sai caagacara
vuvaidi oodami sai iimana tavaagiamu dai
ganiibastacan tadacana. 9 Poduucai caaga
gamaata sai Diuusi maamarada iimia agai
tavaagiamu dai ganiibastacan tadaca agai.
10 Sioora iimiagi tavaagiamu maaca camaitaaata
vuaada agai apan duucai tanai. Agai gia
ganiibastacan tadaca agai. Apan duucai Diuusi
aidasi idui oidigi naadami tasaicada dai gotora
mosgaibasi. 11 Cascada aliasi gaaagai iscaaga
angladagi aatama Diuusi dai poduucai iimiagi
tavaagiamu dai maaca gariibastacan tadacamu
aatama. Dai ismaiaagiada aatama apan duucai
aAjudidiu ismaacada maiaagi Diuusi poduucai
siaadara iimana aatama tavaagiamu.

12 Diuusi tomastuigaco oidaga dai istumaasi
aagada agai apavueeyi, agai alia viaa guvucadagai
cascada.  Diuusi fiiooquida soicai oodami sai

maatana isiarsoimaasi ivuaadami dai Diuusi
Niooquida soicali oodami sai caagacara oidacana.

Diuusi taagida oodami vaasi istumaasi tatagitoi
agai. 13 Diuusi maata vaasi istumaasi ivueeyi
oodami dai amo imidagai Diuusi naidamu

ismaacada arcasga ivuaadami dai ismaacada
Armaicaaga ivuaadami.

14 Suusi arDiuusi marada ismaacada  tavai
tavaagiaifidara. Aatama vaavoitudadami viaa

amoco ismaacada papaali baitacaaacamigada
gaducami. Agai arSuusi. Agai ii tavaagiamu dai
Diuusi vuidara caquiva. Cascada aliasi gaaagai
isapiavaavoitudada aatama Suusi. 15 Dai agai
sanlicada istutuidi issoigaaliada aatamacada
siaascada aDiaavora soimaasi garduifituldia
aliadagi. Tomasi soimaasi ivueeyi aatama
agai vaascara soigaalidi aatamacada. ADiaavora
soimaasi iduifituldia aliditadai Suusi aapa cascada.

Dai vaascara Suusi maisoimaasi idui tomali amo
imidagai. 16 Cascada aliasi gaaagai isdaanadagi

aatama Diuusi garooga vaavoitudaitai isagai
caagacara garnaidi dai garsoical siuu duucu
tagitoca aatama.  Agai soigaalidi aatamacada
cascada. Agai tavaagiara daja.

)

1 Amo papaali baitacnaacamigada maiaagi
gandadaasai. Diuusi agai dai dadaasai oodami
saagidiaifidara vai agai daanadagi Diuusi
sai oigaldiana oodami soimaascamigada.
Apapaali baitacaaacamigada coodai vustaqui dai
dadaasdi Diuusi sai Diuusi oigaldiana oodami
soimaascamigada. 2 Agai arsoimaasi ivuaadami
aapa  cascada  istutuidi  agai  issoigaaliada
oodamicada ismaacada soimaasi ivueeyi. 3 Dai
cascada viaa agai iscoodadagi vustaqui dai

dadaasdiadagi Diuusi sai Diuusi oigaldiana
soimaascamigada apan duucai agaa oodami.

4 Tomali amo papaali baitacaaacamigada
maiaagi gadadaasai. Diuusi agai dai dadaasai.
Poduucai isduucai dai agai Aarofiicaru saida
arpapaali baitacaaacamigadacana. > Poduucai
aapa  Suusi  Cristo maiaagi gadai papaali
baitacraacamigada duucai. Diuusi agai dai dai.
Dai Diuusi potatadai Suusi Cristo:

Aapi apargifimara

sivi gamaa aana Amo saalicami.

Astatadai Diuusi. ¢ Dai gooquiara potatadai:

Aapi paali gaducami tomastuigaco
Melquisadeecacaru duucai.

Ascaiti Diuusi. 7 Aidasi Suusi Cristo tami oidigi
daama aimaraifia, daanaifia agai Diuusi sai
soicaifia. Dai aamo imidagal asta suaacaifia
dai iiflacaifia daanaitai Diuusi. Dai Diuusi
caaga istutuiditadai isvaidaquiagi tavaagiamu
maiquiaa muucucai agai. Dai Diuusi idui
istumaasi aagidifia Suusi daanaitai. Suusi

vaascara idufiia aliditadai istumaasi Diuusi
ipalidi cascada. 8 Poduucai Suusi Cristo tomasi

arDiuusi marada ismaacada tavai tavaagiaifidara
vaascara mai isaagiadagi Diuusi, soimaasi
taatamaifia agai cascada. 9 Poduucai saalicada
caaga istutuidi iscaagacara vuviadagi sioora
angiadagi vai poduucai oidacagi Diuusi aamadu
tomastuigaco. 10 Diuusi dai Suusi Cristo saida
arpapaali baitacaaacamigada ducamicana apan
duucai Melquisadeecacaru.

11 Aana ipalidi isganaagidiagi mui naana maasi
aagaitai gomaasi damos aapima maimaata
caan cascada alia sijaiga isganmaatatuldiagi.
12 Aapima caaaqui abiaadara vaavoitu cascada
casi graagai isgamamaatatuldiadamudai
aapima. Damos aapima quiaa tagito sioora
ganmamaatatuldiagi agai vaa fiooqui ismaacada
ganmaatatuli tucamidara. 13 Aapima apan ducami
aali ismaacada maiquiaa caaga maata caa dai
maiquiaa caaga maata istumaasi arcaagaducami
dai istumaasi armaicaagaducami. 14 Damos
Diuusi fiooquida ismaacada vaamioma sijaiga
ismaata caacagi aragai vaatara ismaacada
camaata istumaasi arcaagaducami dai istumaasi
armaicaagaducami. Agal caagacara oidaga
cascada.

6

1 Aapima casi gaaagai masganmaatatuldiagi
aa fiooqui vaamioma sijiacami isagai ismaacada
ganmamaatatuli aatama tucamidara. Aatama
casi ganmaatatuli sai aliasi gaaagai isama
duucai gantatagitua aapima dai camaisoimaasi
ivuaadagi, dai sai gaaagai masvaavoitudagi
Diuusi, 2 dai sai gaaagai masganvapaconagi, dai
sai gaaagai masdaama daraasa vaavoitudadami
gannoonovi sai Diuusi soicaifia agai, dai sai amo
imidagai duduaaca agai coidada, dai sai amo
imidagai Diuusi naida agai ismaacada arcaaga
ivuaadami dai ismaacada armaicaaga ivuaadami.
Dai agai ismaacada arcaaga ivuaadami iimia agai
tavaagiamu dai Diuusi aamadu daraaja agai
tomastuigaco. Dai agai ismaacada armaicaaga

ivuaadami iimia agai aDiaavora aamadu dai
aamadu daraaja agaitomastuigaco. Vaasi gomaasi
camaitaaagai isganmaatatuldia aatama apamu.
3 Dai isDiuusi ipaliadagi ganmaatatuldiamu
aatama ama maasi.

4 Ismaacada camaata Diuusi Hfiooquida dai
maata caa isducatai caagacara vuvacal oodami
dai Diuusi Ibaada soical sai tatagitoifia vaasi
gomaasi, 5 dai caa maata agai isvaasi gomaasi
alia caagadu, dai naidi naana maasi gagarducami
ismaacada ivueeyi vaavoitudadami Diuusi
guvucadadacada, 6 isagai gajiaadara viaagi
gomaasi camaitistutiadamu isapamu ama duucai
gantatagituagi. Sioora gajiaadara viaa gomaasi
ducami isapamu curusiaba sisapadamudai Suusi
Cristo dai parunadamudai agai vaasi oodami
vuitapi. 7 Diuusi fliooquida arvaasi oodami vaatara.
Damos aamoco gantagito caacana dai caagacara
oidacana. Dai Diuusi caagacara naidi agai. & Dai
aa maitantagito caacana dai mosapiasoimaasi

ivuaadana. Dai Diuusi soimaasi taatatuldiamu
agai.

9 Tomaasi poduucai ganoojidi  aana
vaascara aana Saalicada vaavoitudai isaapima
maigajiaadara viaagi Diuusi fliooquida.  Aana
povai ifialidi siarvaavoi isaapima caagacara
oidaga poduucai isduucai gaaagai isoidacagi
vaasi vaavoitudadami. 10 Diuusi vaascara
ivueeyl istumaasi arsaalicami cascada agai
mostagitoca istumaasi ivueeyi aapima soicaitai
aa vaavoitudadami poduucai casga gamaata
isaapima oigadai Diuusi. 11 Dai aatama ipalidi

isaapima apiaoiganada aa vaavoitudadami
siaasi uucami oidacagi tami oidigi daama, dai
isapiavaavoitudadagi isDiuusi ganvaidaquia agai
tavaagiamu. 12 Poduucai maioojoadamu aapima
ivuaadatai istumaasi Diuusi ipalidi. Dai gaaagai
isapan duucai ivuaada aapima agai ismaacada
caaga vaavoitudaifia istumaasi Diuusi aagidi
isidufiia agai. Agai maioojodaitadai nanaracatai
istumaasi Diuusi aagidi isidufiia agai. Cascada
caviaa agai istumaasi Diuusi aagidi sai maquia
agai.

13-16 Aidasi Diuusi aagidi Avraafiicaru saida
idufiia agal mui naana maasi istumaasi agai
vaatara, potatadai: “Saalicada iduufiimu aana
naana maasi istumaasi cacaagaducami aapi
gavaatara dai saalicada muidamu gacajiudaga”.
Dai potatadai aapa: “Istumaasi aagai aana
arvaavoi”. Diuusi maitistutuidi ispotaiyagi sai
maata Diuusi, agai aagi arDiuusi cascada. Dai tiipu
amai vaamioma namaacami isagai. Damos Diuusi
vaamioma namaga sioodami cascada oodami
pocaitifia sai maata Diuusi. Siaascada pocaitiadagi
amo oodami sal maata Diuusi camaitarsoifii
isapiaaagadagi agai vaa fiooqui. Avraafiicaru
tavapi nanara sai Diuusi iduuna istumaasi aagidi
maivui fioocaitai Diuusi. Dai poduucai Diuusi
maa agai istumaasi aagidi sai maquia agaitadai.
17Diuusi pocaiti sai istumaasi aagai agai arvaavoi.
Diuusi ipaliditadai sai caaga maatana Avraafiicaru
aamadu cajiudada sai agai saalicada idufiia agai
istumaasi aagidi sai idufiia agaitadai cascada.
18 Diuusi aagai sai idufiia agai amo istumaasi
Avraaficaru vaatara dai pocaiti aapa sai istumaasi

aagai agai arvaavoi. Poduucai caa maata aatama
sai saalicada iduiiia agai istumaasi aagai. Agai
maiyaatavoga cascada. Dail poduucai aatama
ismaacada vaavoitudai sai Diuusi caagacara
garvuvaidi baigaralidi dai vaamioma caaga
vaavoitudai aatama Diuusi. 19 Dai poduucai caa
maata aatama isiimia ragai tavaagiamu dai Diuusi
aamadu daraaja ragai maaca siaaco daja aSuusi.
20 Dai Suusi Cristo arpapaali baitacaaacamigada
ducami tomastuigaco Melquisedeeca duucai.

Suusi Cristo muu curusiaba dai aasi aarada dai
gooquiara apan duaaca dai ii tavaagiamu dai

Diuusi vuidara caquiva sai poduucai Diuusi
garoigaldiana garsoimaascamiga dai aatama
istutuidi isiimiagi tavaagiamu.

7

1 Melquisedeecacaru arraicatadai Saleemara.
Daida agal arpaalicatadai daida ivuaadana
Diuusi aa duifidada. Diuusi agai dai vaamioma
taaanai istomasioora tavaagiara dai oidigi daama.

Avraafiicaru sibaaco cocoda aa tataaanadami
dai vaamioma istui Avraafiicaru dai _aidasi
nora agal gadavaaragamu Saleemamu daivufii

agaitadai taiii Melquisedeeca dai voiyara aayi dai
daafiimi Diuusi sai caagacara naidifia Avraaiii.
2 Daida Avraafii aa ol agai istumaasi voopoji
agal agaa tataaanadami. Melquisedeeca italya
Alidi amo rai ismaacada ivueeyi istumaasi
arsaalicami. Dail agai arraicatadai Saleemara.
Dai Saleema itaiya alidi maiomaliga cascada rai
maiomaliacada aagaifia oodami AMelquisedeeca.

3 Dai maitamai _sioora ardaadadacatadai
Melquisedeeca tomali sioora araadufidacatadai

tomali siaaquida vuusai tomali siaaquida muu.
Diuusi marada ismaacada tavaagiaifidara divia
arpaali ducami tomastuigaco. Daida tomali
amaadutai  maiviaacatadai = Melquisedeeca
saalicamigada cascada tomali amaadutai maitaagi
agal gasaalicamiga aapa. Daida Melquisedeeca
arpaali tomastuigaco apan duucai Diuusi marada
ismaacada tavaagiaifidara divia.

4 Poduucai caaga gamaata isvaamioma
namaaacatadai Melquisedeeca siAvraafii.
Garadufii Avraaficaru aa oi Melquisedeecacaru
istumaasi voopoji agai agaa tataaanadami is-
maacada cocoda. > Moseesacaru saalicamigadara
pocaiti saida papaali Levicaru cajiudada
viaacatadai saalicami istaanadagi aa aoodami
maitaquida tomasi vaascatai arAvraafiicaru
cajiudada. 6 Damos Melquisedeecacaru

maitaraduufidacatadai Levicaru tal vaascara
Avraafiicaru aa ol istumaasi voopoji agai agaa

tataaanadami. Dai Diuusi aagidi Avraafiicaru
sai cajiudada muida agaitadai dai sai Diuusi
idufii agaitadai mui naana maasi acajiudada
vaatara. Tai vaascara Melquisedeeca daafiimi
Diuusi sai caagacara naidifia Avraafii. 7 Dai
vaascatal caaga maata sai ismaacada vaamioma
namaga acovai vuvaidi ismaacada maisi namaga.
8 Tami aatama judidiu saagida apapaali ismaacada
taanai aa maitaquida oodami agai aroodami
ismaacada uugiatai damos Diuusi fiooquidara
aagai Melquisedeeca ducami istomastuigaco
oidacamudai. 910 Aidasi Avraafiicaru maa

Melquisedeeca aa istumaasi vuucaticatadai, Levi
aamadu vaasi acajiudada ismaacada vuvaqui
agaitadai ducami isaa maaquimudai aapa
ganvustuidaga.  Agai arAvraafiicaru cajiudada
cascada, tomasi aida maiquiaa vuusai Levicaru.
Dai sivi aLevicaru cajiudada arpapaali dai gataanai
aa maitaquida oodami.

1112 Damos agai maitistui  iscaagacara
garvuvaidagi gansaalicamigacada. Cascada
Diuusi gajiaadara viaa apapaali Levicaru
cajiudada dai ootoi Suusi Cristo saida arcaagacara
vuviadamicana dai paali ducamicana apan
duucai Melquisedeeca dai maisiu apan duucai
Aaroni. Aarofi aramo paali Levicaru cajiudada.
Dai caootoscai Diuusi amai paali cascada aliasi
graagal ismaaquiagi Diuusi aoodami amai
saalicamiga. 13 Suusi Cristo maitarLevicaru
cajiudada agai arJuddacaru cajiudada dai tomali
amoco amai Juddacaru cajiudada arpaali mosaca
Suusi Cristo. 14 Caaga gamaata isSuusi Cristo
arjudacaru cajiudada dai caaga gamaata aapa sai
Moseesacaru maimaa saalicami tomali amoco
Judacaru cajiudada saida arpaalicana.

15 Dai vaamioma caaga gamaata sai Diuusi
gajiaadara viaa apapaali Levicaru cajiudada
maatacatai isSuusi Cristo divia dai paali
gaducamicatadai apan duucai Melquisedeeca.
16 Moseesacaru saalicamigada pocaiti sai mosaca
Levicaru cajiudada arpapaalicana damos Suusi
Cristo maitarLevicaru cajiudada dai vaascara paali
gaducami. Agai tomastuigaco oidaga dai alia viaa
guvucadagai cascada paali gaducami. 17 Cascada
pocaiti Diuusi aagaitai Suusi Cristo:

Aapi paali gaducami tomastuigaco,

maisiu Levicaru cajiudada duucai baiyoma
Melquisedeeca duucai.

Ascaiti Diuusi. 1819 Papaali Levicaru cajiudada
saalicamigada ismaacada maa Moseesacaru
maitarsoi iscaagacara vuvaquia aatama tomali
maitarsoi iscaagacara oidacagi cascada Diuusi
gajiaadara viaa Moseesacaru saalicamigada daida
garmaa amai saalicami vaamioma caagaducami
ismaacada garsoicai issaalicada siaa duutuada
aatama Diuusi.

20-21 Apapaali Levicaru cajiudada viaacatadai
saalicamigada ganaadufiicaru. Aoodami taagida
saalicamigada agai. Damos Diuusi dai Suusi
Cristo sai paali ducamicana dai pocaiti Diuusi
hiooquidara sai Diuusi potatadai Suusi Cristo:

Caa maata aana isarvaavoi isaapi paali gaducami
tomastuigaco,

maisiu Levicaru cajiudada duucai baiyoma
Melquisedeeca duucai.
Astatadai Diuusi. Dai Diuusi maiyaatagai.
22 Cascada gamaata sai vaamioma caagadu
utuducada saalicami. Suusi Cristo pocaiti saida
asaalicami utuducada saalicada caagadu dai agai
arDiuusi fliooquituldiadamigada. 23 Apapaali Levicaru
cajiudada muiducatadai. Cooyifia aamoco dai aa
vuudana saalicamigada. 24 Damos Suusi Cristo
tomastuigaco oidaga cascada maitaagi agai amai
gasaalicamiga. 25 Cascada istutuidi iscaagacara
vuviadagi vaascatai ismaacada vaavoitudai
isiimia agai Diuusi aamadu dai tomastuigaco
oidacagi vaavoitudaitai Suusi Cristo. Agai

tomastuigaco oidaga cascada, dai daanai Diuusi
sai soicaifia vaasi vaavoitudadami.

26 Poduucai tudu Suusi  arpapaali
baitacraacamigada ismaacada  tagitocatadai
aatama. Agai tomali amo imidagai maisoimaasi
ivueeyi, vaascara ivueeyi mosacaasi istumaasi
arcaagadu, dai Diuusi vaidacai tavaagiamu
vali agal vaamioma taaanal sivaasi Diuusi
tataaafiicaruda. 27 Apapaali baitaguucacamigada
Levicaru cajiudada agai viaa iscoodadagi vustaqui
dai dadasdiadagi Diuusi. Agai povueeyi sai
Diuusi oigaldiana soimaascamigada agai apaga
dai gotora oodami soimaascamigada. Damos
Suusi Cristo maiapan duucai ivueeyi agai. Suusi
Cristo tomali Amo imidagai maisoimaasi ivueeyi
cascada maiviaacatadai iscoodadagi vustaqui sai
Diuusi oigaldiana. Tomali maiviaa iscoodadagi
vustaqui aoodami vaatara sai Diuusi oigaldiana
soimaascamigada baiyoma agai gamuaatu
curusiaba vaasi oodami vaatara. Agai Diuusi
dasdiarada ducami. Mosamo imidagai podui
Suusi Cristo. Daida apapaali baitaguucacamigada
Levicaru cajiudada ivuaadatai gaaa duifidagai
vaas tasai. 28 Moseesacaru saalicamigadara
aagai sioora viaa isarpapaalicagi damos vaasi
arsoimaasi ivuaadami. Damos gotora Diuusi dai
gamara Suusi Cristo papaali baitacaaacamigada
duucai dai potatadai: “Caa maata aana isaapi
arpaali ducami tomastuigaco”, astatadai Diuusi.
Dai Suusi Cristo tomali amo imidagai maisoimaasi
ivueeyi.

8

1 Vaasi  gomaasicada  caaga  gamaata
isSuusi Cristo vaamioma namaga isapapaali
baitaguucacamigada Levicaru cajiudada. Dai
Suusi Cristo tavaagiara daja saalisia padara
Diuusi. 2 Maaca tavaagiara siaaco daja Diuusi
Suusi Cristo agai daida argarpaaliga. Agai
ivueeyi aa duifidada papaali baitaguucacamigada.
3 Apapaali baitaguucacamigada gadadaasai sai
coodaifia vustaqui dai dadasdifia Diuusi. Dai
dadasdifia aapa istumaasi vuaapaifia oodami.
Cascada gamaata isSuusi Cristo viaacatadai
isdasdagi amo istumaasi Diuusi. 4 IsSuusi
Cristo tami oidigi daama oidacamudai tomali
maitarpaalicamudai agai. Quiaa oidaga papaali
tami oidi daama cascada. Apapaali coodai vustaqui
dai dadasdi Diuusi poduucai isduucai aagai
Moseesacaru saalicamigadara ismaacada maa
Diuusi Moseesacaru. > Dai istumaasi ivueeyi
Apapaali tami oidi daama apaa maasi istumaasi
ivueeyi Suusi Cristo tavaagiara. Gomaasi
caaga gamaata. Aidasi Moseesacaru iduiiia
agaitadai aicuusi vaaqui Diuusi potatadai:
“Caagal giduufii goicuus vaaqui apa maasi agai
ismaacada gataagl aana giidiana”, astatadai
Diuusi. 6 Damos vaamioma namaga garpaaliga.
Agai tavaagiara ivueeyi gaaa duifidaga cascada.
Vai agaa papaali tami oidi daama ivueeyi
istumaasi aagai Moseesacaru saalicamigadara.
Daivaamioma caagadu Suusi Cristo saalicamigada
isMoseesacaru saalicamigada. Suusi Cristo

agal dai soical oodami sai Diuusi oigaldiana
soimaascamigada dai caagacara oidacagi cascada
vaamioma caagadu Suusi Cristo saalicamigada.

7 Aoodami maitistui iscaagacara vuvaquiagi
Moseesacaru saalicamigadacada cascada Diuusi
gajiaadara viaa Moseesacaru saalicamigada daida
maa oodami amo fiiooqui utudui. 8 Daida ajudidiu
maiaagidi Moseesacaru saalicamigada cascada
Diuusi fiiooquidara pocaiti aagaitai ajudidiu:

Amo imidagai ootosdamu aana ajudidiu amo
saalicami utudui.

9 Asaalicami maiapaa maascamu agai ismaacada
ootosi aana aadufidacardu,

Aidasi cavuvaidia ifiagaitadai aana agai Ejiipitu-
aifdara.

Damos agai maiaagi asaalicami.

Cascada gajlaadara viaa aana agai.

Ascaiti Diuusi.

10 Dai vaascara amo imidagai ootosdamu aana
aAjudidiu asaalicami utudui dai poduucai
apaduuiiimu:

Aliasi  canga mamaatatuldiamu aana agai
gifisaalicamiga siagai saalicada maata
caacamu dai aagiadamu.

Poduucai aana arDiuusigadacamu dai agai
Argifimaamaracamu.

11 Vaascatai gifimaataca agai aaliducami dai
gagarducami cascada tomali amaadutai
maiviaacamu: isaagiadagi aa istuiga aana.

12Dai aana oigaldiadamu soimaascamigada.

Dai tomali nmo imidagai maitatagitodamu aana
asoimaascamigada ismaacada idui agai.

Ascaiti Diuusi. 13 Podu caiti Diuusi aagaitai
goutudui saalicami dai poduucai maifiamaacatu
goaaquida saalicami.

9

1 Aidasi Diuusi maa Moseesacaru aapagadada
saalicami, Diuusi aagidi Moseesacaru saida
iduuna amo icuusi vaaqui dal ami siaa
duutudaifia Diuusi. Dai aagidi isducatai siaa
duutuada agai. 2 Aicuusi vaaqui viaacatadai gooca
tuutucavi dai maicuuparaga. Mosquitaagifia
vaa gooca tuutucavi saigiacatadai amo icuusi
Apaan aasi covocami amo sueeyi.  Atuucavi
ismaacada quiidiganioma caaacatadai mo araana
craacatadai amo vaifiomi Ssiaaco gatutusaifia
cuvaracami vela, dai amo meesa vai daama
darasaifia apapaali apaana Diuusi daasdarada.
34 Dai tuucavioma aicuusi goquirdada abagi
caaacatadai agamai tuucaviismaacada vaamioma
namaga sigan tuucavi. Dai ami gia alia amojoco
vapacaifia papaali Dbaitacaaacamigada vaasi
uumigi. Dai ami araana caaacatadai amo altar
siaaco gamamaidifia acubimidali, aaltar oorocada
dufiiisicatadai. Dai ami daacatadai aapa acajofii
ismaacada viaacatadai aojoodai ismaacadara
ooja Diuusi gamasaigacada gasaalicamiga, dai
amo ali aayi oorocada duufisicami ismaacada
viaacatadai amana, dai Aarofii uuchada ismaaca
iipoi. Acajofii Argoaa oorocatadai quiidigamadara.
5 Daida acajofii daama guucacatadai gooca
querubiifiisi oorocada duufiisicami dai saalicada
dadadacaitadai. @ Dai taranacatadai ganaana

acajofii daama vai ami vausidifia apapaali
baitacaaacamigada cafiiiru aaradacada sai Diuusi
oigaldiana oodami soimaascamigada. Damos
maitistutuidi aana isvaamioma ganaagidiagi
gomaasi.

6 Poduucai idui Moseesacaru isducatai Diuusi
ipali.  Daida apapaali vaas tasal vapaacaifia

atuucavi quiidiganioma caaacada dai ami

ivuaadana Diuusi aa duifidada. 7 Dai tuucavioma
mosaca apapaali baitacraacamigada vapaacaifia

mosalia amojoco vaasi uumigi. Dai ami
vausidifia cafiiiru aaradacada sai Diuusi oigaldiana
agai soimaascamigada aamadu oodami sai
maascamigada. & Gomaasicada garmamaatatuldi
Diuusi Ibaada saida atuucavi quiidiganioma
craacadara ivuaadana apapaali Diuusi aa
duifidada damos tuucavioma mosaca apapaali
baitacaaacamigada vapaacaifia quiaa namaacatai
goaaquida saalicami. 9 Vaasi istumaasi ivuaadana
apapaali aamadu abaitacaaacamigada apan

ducami istumaasi idui Suusi Cristo diviacai tami
oidi daama. Damos vaasi agaicada ismaacada

ivuaadana apapaali icuusi vaaquiara maitistui
issoifiagi oodami sai ganiibastacan tadacana.
10 Aoodami maacaiflii apapaali naana maasi
cuaadagai sai agai dadasdifia Diuusi dai viaacana
agail saalicami istumaasi caagadu iscuaadagi
dai istumaasi caagadu isyaadagi dai isducatai
vapaconadagi gannoonovi dai ganyuucusi. Dai
vaasi gosaalicami viaacatadai oodami isaagiadagi
asta aida uucami sidivia Suusi Cristo dai maa
Diuusi asaalicami utudui.

11 Dai sivi  Suusi Cristo  papaali

baitacaaacamigada ducami. Dai agai caagacara
garnaidi. Dai aidasi camuu Suusi Cristo tai aasi
aarada gooquiara ii agai tavaagiamu dai vuidara
caquiiva Diuusi sai poduucai Diuusi oigaldiana
oodami soimaascamigada. Dai poduucai gamaata
sai siaaco ivueeyi Suusi Cristo gaaa duifidaga
vaamioma caagadu ismaaca siaaco ivuaadana
apapaali Dbaitacaaacamigada gaaa duifidaga.
12 Suusi Cristo maibaacai vustaaqui aarada
Apan duucai apapaali baitacaaacamigada. Aagi
Suusi Cristo aasi gaaara cascada. Dai mosamo
imidagai podui dai ii tavaagiamu. Dai poduucai
isduucai Suusi Cristo casistutuidi vaasi oodami
iscaagacara vuvaquiagi dai tomastuigaco oidacagi
Diuusi aamadu. 13 Siaascada ajudidiu taatagi
amo muuquieda siaapa siaaco yaasapi coidada
maiviaacana oigaragai agai issiaa duutuadagi
Diuusi asta siaascada ganvausi agai sivatu

dai tuuru aaradacada dai vaacasi baabieda
maataigadacada aagi poduucai ganviidacatadai

agai. Capovuaadatai agai cavuaafiicam Vii
duucami istomali amo imidagai maisoimaasi
ivuaadamudai dai casistutuidifia isapamu

siaa duutuada Diuusi. 14 Suusi Cristo aasi
asrada muucucai curusiaba Diuusi Ibaada
guvucadadacada gomaasi gadaasdaraga Diuusi

vaatara.  Tomali amo imidagai maisoimaasi
ivueeyi Suusi Cristo cascada sioora vaavoitudai
Agal vaamioma caaga istutuidi isganiibastacan
tadacagi oigaldacai Diuusi soimaascamigada dai
poduucai viaacana oigaragai issiaa duutuadagi
Diuusi daida ivuaadagi istumaasi Diuusi ipalidi.
Diuusi tomastuigaco oidaga.



EBREOS 9:15 XXVi EBREOS 9:22

15 Poduucai Suusi Cristo agai dai daanai
Diuusi aatama garvaatara ootoscai Diuusi
saalicami utudui agaicada. Dai poduucai
vaascatali ismaacada vapaidi Diuusi istutuidi
isiimiagi Diuusi aamadu dai viaacamu vaasi
istumaasiismaacada aagai Diuusi sai maquia agai
vaavoitudadami. Suusi Cristo muu sai caagacara
vuvacana avapaidada ismaacada soimaasi
ivuaadana maiquiaa diviacai Suusi Cristo
tomasi cacoi agai, dai aida quiaa namaaacana
Moseesacaru saalicamigada. 16-17 Siaascada amo
oodami idufiiagi Amo oojai siaaco aagai sioora
vaataraca agai vustuidada siaascada muuquia agai
damos tomali amaadutai maitistutuidi isbaiyagi
tomali amo istumaasi asta siaascada muuquiagi
ismaacada idui aoo0jai. 18 Poduucai aapa
aidasi Diuusi maa Moseesacaru gasaalicamiga
maifiamaaacana gosaalicami asta siaascada
Moseesa coi vustaqui. 19 Aidasi Moseesacaru
caaagidi aoodami vaasi asaalicami ismaacada
maa Diuusi amaasi bal agai voopoi vaagicami
dai Amo uusi isopo taagiducami maamarada dai
vadaitu vustaqui aaradacada aamadu suudagi dai
vausi aliivru ismaacadara oojisicatadai asaalicami
dai vaasi oodami vausi agai aapa. 20 Amaasi
potatadai:  “Idi aaraicada canamaaacamu idi
saalicami ismaacada gifimaa Diuusi aapima
ganvaatara”, astatadai Moseesacaru. 21 Daida
Moseesacaru vausi aapa aicuusi vaaqui aamada
vaasi istumaasicada siaa duutudaifia agai Diuusi.
22 Moseesacaru sanlicamigadara pocaiti sai
baitoma vaasi istumaasi gaaagi isvausidicagi
vustaqui aaradacada dai poduucai istutiadagi

isacada ivuaadagi Diuusi aa duifidada. Diuusi
maioigaldifia tomali amaadutai soimaascamigada
asta siaascada coodaifia vustaqui vail baajaifia

asrada. ~ Dai sivi Suusi Cristo aasi aarada
muucucai dai poduucai Diuusi oigaldi oodami

soimaascamigada.

23 Poduucai gaaagaitadai isbai vuaada agai
istucada ivuaada Diuusi aa duifidada poduucai
isduucai Diuusi aagai Moseesacaru dai aliasi
graagal aapa isidufii agaitadai amo istumaasi
vaamioma namaaacami sicoodai vustaqui vai
poduucai oigaldicagi oodami soimaascamigada
dai agai iimiagi tavaagiamu dai siaa duutuada
agali Diuusi tavaagiara. Istumaasi idui Suusi
Cristo vaamioma namaga sistumaasi ivuaadana
Ajudidiu coodaitai vustaqui. 24 Suusi Cristo
maivapacaifia aiicuusi vaaquiara ismaacada idui
oodami agai tavaagiara vaa dai vuidara caquiva
Diuusi dai daanai Diuusi aatama garvaatara.
Ajudidiu coodaifia vustaqui aicuusi vaaquiara
dai baajaifia aarada dai agaicada vausidifia tucavi
siaaco ivuaadana Diuusi aa duifidada sai poduucai
Diuusi oigaldiana oodami poduucai isduucai
Suusi Cristo gamuaatu dai aagl agai ii tavaagiamu
daimaacaivueeyiDiuusiaa duifidada sai poduucai
Diuusi oigaldiana oodami. 25 Ajudidiu papaali
baitacaaacamigada vapacaifia ali amojoco vaasi
uumigi atuucavi tuucavioma caaacadara dai
baacaticana vustaqui aarada damos aSuusi Cristo
mosalia amo imidagai muu maisiu muiyoco.
26 Damos aidasi divia Suusi Cristo ugidagai
Moseesacaru saalicamigada. Dai Suusi Cristo muu

tai aasi aarada mosamo imidagai sai poduucai
Diuusi oigaldiana oodami soimaascamigada.
27 0odami ali amojoco cooyi dai gooquiara Diuusi
naidamu ismaacada arcasga ivuaadami dai
ismaacada armaicasga ivuaadami. 28 Poduucai
aagl Suusi Cristo ali amo imidagai muu tai aasi
aarada sai poduucai Diuusi oigaldiana oodami
soimaascamigada. Dai gooquiara apaamu divia
agal Suusi Cristo dai vaidaquia agai vaascatai
ismaacada nanara vaavoitudaitai.

10

1 Vaasi istumaasi ivuaadana ajudidiu aicuusi
vaaquiara agai povuaadana sai maatana
oodami tomasi palaapi istumaasi idufiia
agaitadai Suusi Cristo diviacai tami oidi
daama. Ismaacada vaasi uumigi maacaifia
vustaqui apapaali sai coodaifia dai poduucai
siaa duutudai Diuusi maicasgacara vuvacai
gomaasicada. 2 Isgomaasicada istutiadamudai
aoodami iscaagacara vuvaquiagi aida gia aliamo
imidagai vuaapamudai agai vustaqui dai cascada
caoigaldicamudai agal soimaascamigada dai
camaisoiganaliadamudai soimaasi ivuaadatai.
3Damos baiyoma coodaitai vustaqui vaasi uumigi
gantatagitoifia issoimaasi ivuaadana. 4 Vustaqui
aaradacada maitomastuigaco oigaldicana oodami
soimaascamigada.

5-6 Cascada aidasi Suusi Cristo divia tami oidi
daama potatadai agai Diuusi gaooga:

Aapi maitipalidi isoodami moscoodadagi vus-
taqui dai gadadasdiagi naana maasi.

Baiyoma aapi ipalidi saida oodami ama
duucai gantatagitona dai camaisoimaasi
ivuaadana dai gaaagidifia.

Cascada gifiootoi aapi tami oidi daama ansai

oodamiduucai vuusaifiaaana dai muucuna
dai poduucai aapi oigaldi oodami soimaas-

camigada.
7 Tami daja aana daida idufiia ifiagai aana istu-

maasi aapi ipalidi.
Aana idufiia ifiagai Vvaasl istumaasi 00jisi

gafliooquiara gifiaagaitai aana.
Astatadai  Suusi  Cristo. 8 Moseesacaru
sanlicamigadara pocaiti sai aliasi gaaagai
iscoodada vustaqui dai dadasdiagi Diuusi naana
maasi dai vaascara potatadai Suusi Cristo gaooga:
“Aapi gifiooga maitipalidi gomaasi”, astatadai.
9 Dai Suusi Cristo pocaiti aapa saida idufiia
agai istumaasi Diuusi ipalidi. Aidasi pocaiti
agai poduucai gajiaadara viaa Moseesacaru
saalicamigada dai pocaiti sai agai saalicamigada
agai dai namaga. 10 Suusi Cristo muu curusiaba
amo imidaga sai poduucai caagacara vuvacana
oodami. Suusi Cristo podui iduiiia aliditai
istumaasi Diuusi ipalidi. Cascada Diuusi
garoigaldi dai acovai garvuvaitu tasai aatama
siaa duutudaifia.

11 Vaasi apapaali judidiu ivueeyi ganaa
duifidaga vaas tasai dai mui imidagai coodai
vustaqui tomasi vustaquicada maitomastuigaco
oigaldicana oodami soimaascamigada. 12 Damos

Suusi Cristo camuucucai dai aasi aarada sai
poduucai Diuusi tomastuigaco oigaldiana oodami

soimaascamigada 1ii tavaagiamu dai Diuusi

vuitapi caquiva dai gooquiara saalisia padara
Diuusi daiva. 13 Dai movasi nanaraca agai Suusi
asta siaascada Diuusi voopoidagi saalicamigada
vaasl tataaanadamigada agai ismaacada vuidara
vaataca aSuusi dai aagi agai gataaanada agai.
14 Tduucai Suusi Cristo vaasi gomaasi poduucai
caa tutiatu agai ismaacada Diuusi acovail vuvaitu
dai Diuusi tomastuigaco caagacara naidi agai
ducami istomali amo imidagai maisoimaasi
ivuaadamudai. 15 Dai Diuusi Ibaada arnaijadami
vaasl istumaasi idui Suusi Cristo daida icaiti
Diuusi Ibaada:
16 nAmo imidagai ootosdamu aana ajudidiu amo
saalicami utudui dai poduucai apaduufiimu.
Aliasi  caaga mamaatatuldiamu aana agai
gifisaalicamiga siagai saalicada maata
caacamu dai aagiadamu.
Ascaiti Diuusi Ibaada. 17 Dai gooquiara icaiti:
Tomali amo imidagai maitatagitodamu aana
asoimaascamigada ismaacada idui agai.
Ascaiti Diuusi Ibaada. 18 Caoigaldicatai
Asoimaascamigada Ajudidiu camaigaaagai
isapiacoodadagi vustaqui soimaasi ivuaadatai.

19 Cascada giflaadufii casistutuidi aatama is-
daanadagi Diuusi maisiaa aaraitai, vaavoitudaitai

isSuusi Cristo muu curusiaba dai aasi aarada vai
Diuusi garoigaldi garsoimaascamiga daida agai

garmaa asaalicami utudui. 20 Dai duaaca Suusi
Cristo dai tavaagiara daja dai cascada istutuidi
aatama isdaanadagi Diuusi sai garsoicaifia.
21 Suusi Cristo arpapaali baitacaaacamigada
ducamitavaagiara. Daiagaialiaviaa guvucadagai.

22 Cascada aliasi gaaagai issiaa duutuadagi Diuusi
caaga vaavoitudaitai. Diuusi casi garoigali
garsoimaascamiga cascada gariibastacan tada
aatama sivi. Dai cavapacofii aatama. 23 Dai
aatama aliasi graagai isapiavaavoitudadagi
Suusi Cristo. Diuusi agai daida garaagidi sai
tomastuigaco oidaca agai vaasi vaavoitudadami
dai maiyaatavoga agai cascada aliasi gaaagai
isvaavoitudadagi aatama Suusi Cristo. 24 Dai
aliasi gaaagai aatama isgarsoicada aipacoga
dai poduucai vaamioma garoigaada aipacoga
dai vaamioma caagacara oidaca. 25 Maitaaagai
tasapan duucai ivuaadagi agai ismaacada
maidaivai siaaco garampaidi aatama dai siaa
duutudai Diuusi. Baiyoma gaaagai iscaaga
garmaacadagi fiiooqui aipacoga. Vaamioma caaga
sivi camiaadimi istuigaco divi agai Suusi Cristo
cascada.

26 Jsapiasoimaasi ivuaada aatama aagi
poaraliaracada camaatacatai aatama isSuusi
Cristo aracaagacara vuvaquiadami, camaitiipu
isduucatai  isgaroigaldi  garsoimaascamiga.
Maitiipu tomali amo amai ismaacada muu
aatama garvaatara mosacaasi Suusi Cristo vai
poduucai Diuusi garoigaldi garsoimaascamiga.
27 Sivi mosgaaagai isnanaaracagi istuigaco Diuusi
soimaasi gartaatatuldi agai isducatai arsaalicami.
Saalicada ugitituda agai Diuusi vaasi ismaacada
vuidara vaatacagi. 28 Siaascada amaadutai
maiaagidagi Moseesacaru saalicamigada dai
isoidacagli gooca siapa vaica naijadami aida
gia adunucami gataaanaifia muaaragai dai
maisoigaalidifia agaicada. 29 Damos gaaagai

isDiuusi vaamioma soimaasi taatatuldiagi
agal ismaacada mosparunai dai gajiaadara
vipieeyi Suusi Cristo mamaatatuldiaragada dai

maivaavoitudai sai Suusi Cristo muu curusiaba
sai caagacara vuvaquiana oodami tomaasi

Suusi Cristo arDiuusi acovai vusaidada. Dai
mosparunai Diuusi Ibaada ismaacada caagacara

naidi vaavoitudadami. 30 Caa maata aatama iscaiti
Diuusi: “Aana agai dai soimaasi taatamituldi

soimaasi ivuaadami”, ascaiti Diuusi. Dai
pocaiti aapa Diuusi: “Dai aana naidamu oodami
ismaacada arcasga ivuaadami dai ismaacada
armaicaaga ivuaadami”, ascaiti Diuusi. 31 Siaa

duduaadimumu asoimaasi ivuaadami siaascada
ajiagi istuigaco Diuusi naidagi ismaacada arcaaga

ivuaadami dai ismaacada armaicasga ivuaadami.

32 Damos gantagitovurai aapima issiaaquioma
aidasi utudama mai aapima Diuusi fiiooquida dai
vaavoitu, aa oodami alia soimaasi gantaatatuli
mai aapima vaascara apiavaavoitudaifia. 33 Dai
asmadutai aapima ganparunai agai dai aa
soimaasi taatatuli vaasi oodami vuitapi, dai

aa soicaifia ismaacada soimaasi taatacatadai.
34 Dai soiganalidifia aapima ganaadufiicada

ismaacada maamaisapicatadai dai daividifia.
Dai aidamasi ganaasidifia ganvustuidaga maivui
Nioocaifia aapima Diuusi baiyoma baiganalidifia
aapima, maatacatai aapima isviaaca agai amo
istumaasi cangaducamioma tavaagiara ismaacada
maiugiatai tomali umo imidagai. 35 Gaaagai
masapiavaavoitudadagi  Diuusi, poduucai
Diuusi ganmaaquimu naana maasli istumaasi
tavaagiara. 36 Dai gaaagai masapiaivuaadagi

istumaasi Diuusi ipalidi maioojodaitai poduucai
Diuusi ganmaaquimu istumaasi aagai agai sai
magquia agai vaavoitudadami. 37 Pocaiti Diuusi
Niooquidara:

Otoma divi agai aCristo.

38 Sioora vaavoitudai isSuusi Cristo arcaagacara

. vuviaadami = _ N _ _
Diuusi caagacara naidifia ducami istomali amo im-

idagal maisoimaasi ivuaadamudai.
Damos isamaadutai gajiaadara viaagi
gavaavoidaraga,
Diuusi maibaigaalidifia agai vui.
Ascaiti Diuusi fiooquidara. 39 Damos aatama
maitaragai  ismaacada gajiaadara  vipieeyi
ganvaavoidaraga dai poduucai ajioopai Diaavora
aamadu, baiyoma aatama aragai ismaacada
apiavaavoitudai dai poduucai Diuusi caagacara
garvuvaidi.

11

1 Ismaacada vaavoitudai Diuusi caaga maata
issaalicada viaaca agai istumaasi nanara dai
issaalicada apadufiia agai istumaasi aagidi Diuusi
isidufiia agaitadaitomasi maiquiaa naidi gomaasi.
2 Garaadufiicaru caaga vaavoitudaifia Diuusi
cascada Diuusi caagacara naidifa agai.

3 Vaavoitudai aatama isDiuusi idui oidigi. Agai
mosaagai saida apaduuna oidigi taida apadui.

Naidi aatama istumaasi Diuusi idui tomasi
mainaidi aatama istucada Diuusi idui oidigi.

4 Abeelicaru caaga vaavoitudaifia Diuusi
cascada istumaasi daasi agai Diuusi vaamioma

cangadu siagaiismaacada daasi Cainacaru. Cascada
Diuusi caagacara naidifia Abeelicaru dai baigaali
Diuusi agaicada ismaacada daasi agai. Tomasi
camuu Abeelicaru vaascara istumaasi idui agai
garsoical tasal maatana aatama isducatai gaaagai
isvaavoitudadagi Diuusi.

5 Enococaru caaga vaavoitudaifia Diuusi tai
Diuusi duaacami baacai tavaagiamu, cascada
maitaa oodami oidigi daama. Dai pocaiti Diuusi
hiooquidara sai Diuusi alia baigaalidifia Enoco vui
aaqui abiaadara. 6 Damos Diuusi maitistutuidi
iscaagacara naijadagi sioora maivaavoitudadagi.
Dai sioora siaa duutuada aliada Diuusi apaga
graagal isvaavoitudagi isoidaga Diuusi dai
isDiuusi saalicada soical sioora siaa duutuada
Aliadagi.

7 Noécaru caaga vaavoitudaifia Diuusi cascada
aidasi Diuusi aagidi sai naana maasi istumaasi
apadufiia agaitadai dai cascada gaaagaitadai
isidufiia agai amo vaarcu gaducami dai agaicada
caagacara vuusiagi agai aamadu aadufida, Noécaru
canga aagidifia Diuusi. Tomasi aoodami naiditadai
aidasi Noé ivuaadatadai agaa vaarcu dai poduucai

mai_ isaANoé vaavoitudaifia Diuusi vaascara
aoodami maivaavoitu dai poduucai gamaata

isagai arsoimaasi ivuaadami dai cascada baicoi
agai aidasi tavapi duudu. Damos Diuusi caagacara
naidifia Noé.

8 Avraafiicaru caaga vaavoitudaifia Diuusi,
cascada aidasi Diuusi aagidi sai vuusaifia agai
gadavaaragaifidara, vuusai agai dai ii sibaacoga
siaaco Diuusi maaquia agaitadai amai davaarai
tomasi Avraafii maimaatacatadai siaacoga.

9 Dai Avraafiicaru aayi adavaariara siaaco Diuusi
vaidacai. Dai apiacaaga vaavoitudaifia Diuusi

cascada ami oidatu sibaaadara oidacami duucai.
Dai icuusi vaaquiara oidacatadai. Dai Isaacaru

dai Jacocaru aapa poduucai oidacatadai. Dai
Diuusi aagidi agai aapa sai adavaarai aragai
vastaraca agaitadai. 10 Avraafiicaru aagidifia
Diuusi vaavoitudaitai isamo imidagai iimi
agaitadai tavaagiamu dai Diuusi aamadu daaca
agai.

11 Saaracaru oofiigada Avraaflicaru caaga

vaavoitudaifia Diuusi cascada marai tomasi
casi arooquimudadacatadai Diuusi aagidi

Saara sai maraata agaitadai tai agai vaavoitu

cascada marai. 12 Avraaficaru saalicada
arcaalimudadacatadai dai camaitistui
ismaamatagi damos vaascara maamarai dai

saalicada muidu cajiudada agai.  Avraaficaru
muidu cajiudada apan aaquidu sisiaavugai.
Tomali namaadutai maitistutuidi isacaldagi.

13 Vaasi agai ismaacada vaavoitudaifia Diuusi
col maiquiaa maacacai Diuusi vaasi istumaasi
aagal sal maaquia agaitadai. Vaascara agail
caaga vaavoitudai vaasi ismaacada aagai
Diuusi cascada maatacatadai isidufiia agai
Diuusi vaasi istumaasi aagai isidufiia agaitadai.
Daida aoodami baiganaliaracada tatagitoifia.
Dai agai maatacatadai isamo imidagai iimia
agaitadai sibaacoga dai maisiu vaascara anaasi
oidaca agaitadai. 14 Caaga gamaata sai sioora
poduucai vaavoitudadagi nanara istuigaco
iimia agal tavaagiamu dai Diuusi aamadu
oidaca agai tomastuigaco. 15 Istatagitodamudai

agal gandavaaraga siaadara vuvaja caaga
istutiadamudai agai isiimiagi apamu maaca.
16 Damos agai baiyoma ipaliditadai isviaacagi
Amo davaarai vaamioma caagaducami tavaagiara.
Cascada Diuusi baigaalidifia gifiooga aagaitai agai.
Diuusi cabai duu siaaco oidaca agai tavaagiara.

17-18 Avraafiicaru caaga vaavoitudaifia Diuusi
cascada aidasi Diuusi aagidi sai muaana
gamara dai daasdana, Avraaflicaru gia muaa
agaitadai gamara Isaa dai daasda agaitadai
Diuusi tomasi mosaca amoco Vviaacatadai
agai.  Dai Diuusi caaagiditadai Avraafi sai
alin muida agaitadai cajiudada Isaaaifidara.
Damos Diuusi mosnaida aliditadai sabai caaga
aagidi Avraafi dai maisiu issaalicada muaagi
Avraafi gamara. 19 Avraafiicaru vaavoitu isDiuusi
istutuidi isduduaacaldiagi coidada. Cascada
siaduucai isDiuusi duaacaldiamudai Isaa coidada
saagidiaifidara.

20 [saacaru caaga vaavoitudaifia Diuusi cascada
maiquiaa muucucai agai aagidi gamaamara Jaco
dai Esau sai Diuusi caagacara naijada agaitadai.
21 Jacocaru caaga vaavoitudaifia Diuusi cascada
aidasi cayoga muu caalimucai aagidi gamara
Osé maamarada sai Diuusi caagacara naijada
agaitadai. Dai Jaco siaa duutuli Diuusi daagacatai
gagiica. 22 Osécaru caaga vaavoitudaifia Diuusi
cascada aidasi camuuquia agaitadai pocaiti sai
gaaaduii ajudidiu vuvaaquia agaitadai gooquiri-
oma Ejiipituaifidara. Dai aagai aapa masiaaco
vuuquiagi ooda camuucucai agai.

23 Moseesacaru daadada caaga vaavoitudaifia
Diuusi cascada aidasi vuusai Moseesa maata

taan agal sidi arDiuusi aco vusaidada. Cascada
vaica masaadai astocatadai agai, tomasi arai
gatajai coodaragai vaasi aali utu vuvaquiada
ismaacada arcacaalicatadai judidiu maamarada.

Vaascara Moseesa daadada maiaabafii arai,
24 Moseesacaru caaga vaavoitudaifia Diuusi

cascada aidasi cagaa agai maitipali isaoodami
arai baabada duucai naijadagi. 25 Baiyoma ipali
agai isnoodami maatacagi isagai arjudiu. Ajudidiu
arDiuusi maamarada cascada. Tomasi vaasi
Ajudidiu arpipioofiigadacatadai arai Ejiipitara
oidacami dai soimaasi taatamituldifia. Moseesa
baiyoma ipali issoimaasi taatagi dai maisiu
baigaaliadagi chaaqui tasai ivuaadatai istumaasi
ipalidi asoimaasi ivuaadami aamadu. 26 AMoseesa
vaavoitudaifia isDiuusi maquia agai amo
istumaasi vaamioma caagaducami tavaagiara
cascada ipali isaEjiipitara oidacami soi duucai
naijadagi poduucai masduucai soi duucai naijada
agaitadai aCristo goquiara diviacai. Moseesa
poaliditadai sai poduucai vaamioma baigaalidi
isviaacatai vaasi arai Ejiipituaifidara vustuidada.
27 Moseesacaru caaga vaavoitudaifia Diuusi
cascada ii Ejiipituaifidara maiaabafii agai arai
tomasi aral alia baamu aAMoseesa vui. Vaascara
Moseesa idui vaasi istumaasi Diuusi tajai saida
iduuna ducami isnaijadamudai agai Diuusi
tomasi maitartaagacarui.

28 Moseesa caaga vaavoitu isDiuusi idufiia agai
istumaasi aagi isidufiia agaitadai cascada gatajai
coodaragai cafiiiru maamarada dai aagidi sai
vaasi oodami vausidana ganquii quitaagifia sicoli
cafiiiru aaradacada sai poduucai maivaacana Diu-

usi taaafiicaruda dai maicoodana judidiu maama-
rada cacaali apagadada. 29 Ajudidiu caaga vaavoitu
Diuusi cascada dagavusai agaa suudagi ismaacada
vaagicada taagiducatadai ducami issiardavaarai
gaquicamicamudai agai. Dai aidasi aEjiipitara
oidacami dagavufiia aliditadai aapa baicoi.

30 Ajudidiu caaga vaavoitu Diuusi cascada
gal abidaviqui ismaacada sicoli cuupicatadai
Jericooara. Cuvaracami tasai sicoli dagavuscaifia
aAjudidiu Jericooara bidaviqui abagi, taida gal
31 Raavacaru aramo ooqui ismaacada Jericooara
oidacatadai dai vaavoitu isDiuusi maaquia
agaitadai adavaarai ajudidiu cascada soi agai
acacaali judidiu ismaacada vaapa Jericooara
dai naida agai adavaarai ismaasi cascada
maimuu aooqui aidasi coi agaa ismaacada
maiaagidi Diuusi. Raavacaru aramo ooqui
tatacaligamicatadai.

32 Camitistutuidi aana isaagagi vaamioma.
Camaitifiaajal tasai isaagagi istumaasi ivuaadana
garaadufiicaru Jedeoona dai Baraca dai Sansona
dai Jefete dai Davi dai Samueeli dai aa
Diuusi fifliooquituldiadamigada. 33 Agai caaga
vaavoitudaifia Diuusi cascada ivuaadana naana
maasi. Aamoco vuvaidifia oidacami dai aagi ami
davaaragadara oidacana. Daida atataaanadami
caaga ivuaadana ganaa duifidaga. Dai Diuusi
soi vaascatai isducatai aagidi. Dai Diuusi
nuucagi aa sai maiugaana mamavidi, 3¢ dai
aa sal maimaana aidamasi gaa taiyara suuli dai

Diuusi soi aa masai maicoodana. Dai Diuusi soi
ismaacada maiguupuacatadai sai guupucatuna.

Dai Diuusi soi aa sal caaga maata cocodaifia dai

voopoitudaifia gansasaayu. 35 Dai aamo ooqui
aadufida duduaaca.

Dai aamoco gia soimaasi taatatuli sasaayuda
dai coi. Damos agai baiyoma ipali mascoodagi
dai maisiu gajiaadara viaa ganvaavoidaraga.
Agai maatacatadai isamo imidagai duduaaca agai
dai iimi agai Diuusi anmadu. Agai maatacatadai
isvaamioma siooma oidaca agai tavaagiara istami

oidi daama. 36 Dai ismaacada maivaavoitudaifia
Diuusi soi vuaadana avaavoitudadami.
Aamoco parunaifia agai dai aa gavaifia dai aa

mamaisapaifia dai vupuuraifia cadeenacada.
37 Dai aamoco coodaifia ojoodaicada dai aa
seruuchucada guicumaifia agai dai aa aagidifia
agai sai gajiaadara viaana ganvaavoidaraga sai
poduucai camaisoimaasitaatamituldiada agaidai
amaasi coodaifia mastaicada. Dai aa mosaipaco
ajioopaifia dai sisivatu oojogidacada dai cafiiiru
oojogidacada ivuaadana agai ganyuucusi.
Sanlicada arsoituutuigami agai daida aoodami

301 duucai naidifia dai soimaasi taatamituldifa.
8 Agai ismaacada maivaavoitudai Diuusi alia

soimaasi ivuaadana cascada maitaaagaitadai
isagai vaa davaariara oidaca agai aamadu
avaavoitudadami ismaacada oidigana ajioopaifia
dai tatajovai oidacana. Avaavoitudadami vaamioma
namaga cascada. 39 Diuusi caagacara naidifia
vaaSl agal ismaacada vaavoitudaifia.  Damos
VAASCATA Mmaimaa agal vaasi istumaasi aagidi
sai maquia agai. 40 Diuusi ipaliditadai isagai
nanaracagi asta istuigaco ootosda agaitadai agai
Aamo saalicami vaamioma caagaducami dai agai
arasaalicamiismaacada garootosi agai aidasi divia

Suusi Cristo. Dai poduucai Diuusi oigaldi agai
soimaascamigada dai aatama aapa. Dai Diuusi
vaascatal amapai garmaquia agai vaasi istumaasi
aagai.

12

1 Maatacatai iscaaga vaavoitudaifia muidutai
garaadufiicaru aatama aapa gaaagai iscaaga
vaavoitudadagi dai caagacara oidacagi dai
gajiaadara vipiaadagi vaasi soimaascami dai
vaASl istumaasi maitarsoicai iscaagacara oidacagi.
2 Dai gaaagai isapiatatagitoda aatama isSuusi
argarbaitacraacamiga dai saalicada vaavoitudai
agail Diuusi. Suusi Cristo tavaagiara daacatadai
Diuusiaamadu dai alia baigaaliditadai agai maaca.
Dai vaascara divia tami oidigi daama ivuaadatai
istumaasi Diuusiipalidi dai muu curusiaba tomasi
gomaasi aliasi arsiaa aararagaicatadai ajudidiu
vaatara. Dai gooquiara apamu ii tavaagiamu
dai Diuusi saalisia padara daja. Dai aatama
gaaagai isvaavoitudai Diuusi apan duucai Suusi
vaavoitudai Diuusi.

3 Tatagitodavurai aapima isducatai Suusi
Cristo apiaivuaada istumaasi Diuusi ipalidi

tomasi asoimaasi ivuaadami soimaasi taatatuli
cascada aliasi  gaaagal isapiavaavoitudada

aapima tomamasi soimaasi taatamai. Dai
maivui fioocada Diuusi tomasi aoodami soi
duucai gannaidi. 4 Aapima maiquiaa gancooditu
vuidara vaatacatai aDiaavora aamadu asoimaasi
ivuaadami. 5> Gaaagai masiapiatatagitodagi iscaiti

Diuusi fiiooquidara siaaco pocaiti Diuusi maacaitai
Niooqui vaavoitudadami gamaamara duucai:

Gifimaamara maitaaagai masbacocodagi tomali
maitaaagai isdagituagi isivuaadagi
istumaasi aana ipalidi siaascada soimaasi
gantaatamituldiada aana soimaasi
ivuaadatai aapima.

6Dai soimaasi taatamituldi aana vaasi gifimaamara,
alia oigadai aana cascada.

Ascaiti Diuusi. 7 Siaascada Diuusi soimaasi
gantaatamituldiada maamaradacatai aapima

maitaaagai masvui fioocadagi.  Vaasi oodami
ismaacada oigadai ganmaamara soimaasi
taatamituldi siaascada maicaaga ivuaadagi.
8 IsDiuusi maisoimaasi gantaatamituldiadagi
siaascada soimaasi ivuaada aapima poduucai
isduucai soimaasi taatamituldi agai gamaamara
aida gia aapima maitarmaamarada agai. 2 Aidasi
aaliducatadai aatama soimaasi gartaatamituldifia
gardaada soimaasi ivuaadatai aatama dai

vaascara siaa duutudaifia aatama. Damos
vaamioma caaga gaaagai issiaa duutuadagi

Diuusi tomasi soimaasi gartaatamituldiadagi
agai soimaasi ivuaadatai aatama vai poduucai
maisoimaasi ivuaada aatama dai tomastuigaco

oidaca Diuusi aamadu. 10 Aidasi aaliducatadai
aatama soimaasi gartaatamituldifia gardaada

isducatai caagadu alidifia agai. Damos Diuusi
soimaasi gartaatamituldi, agai saalicada caaga
maata istumaasi arcasgali aatama garvaatara,
val poduucai maisoimaasi ivuaada aatama
apan duucai agai tomali amo imidagai
maisoimaasi ivueeyi. 11 Saalicada arvaavoi

sai tomali amaadutai maioojoidi issoimaasi
taatamituldiadagi daadada damos ismaacada
mamaatarai  iscaaga  tuutiacagi  soimaasi
taatamaitai agai gia saalicada caagacara oidacana.

1213 Aliasi gnaagai isapiadaanada aapima
Diuusi sai gansoicaifia dai caagacara oidacagi
isducatai Diuusi ipalidi vai poduucai aa
oodami  maigajiaadara  vipiaadana  Suusi
Cristo mamaatatuldiaragada damos baiyoma
vaavoitudana agai dai caagacara vuvacana. Dai
aliasi gaaagaiiscaaga gamamaatatuldiada aapima
Suusi Cristo mamaatatuldiaragada vai poduucai
aa oodami caaga maata caacana dai aagiditai
caacana dai maisoimaasi ivuaadana.

14 Maitavar vuidara vaataca ~aa oodami
tomasi agai ganvuidara vaata dai maitavar

soimaasi ivuaada. Ismaacada apiasoimaasi
ivueeyi maitistutuidi isiimiagi Diuusi aamadu.
15 Gannuucadacavurai aapima aipacoga vai
tomali amaadutai maigajiaadara viaana Suusi
Cristo mamaatatuldiaragada, isdagitua aapima
Diuusi maicaagacara gannaijadamu. Dai
gannuucadacavurai aapima aipacoga vai tomali
amaadutai maitavapi bacocodagi poduucai
baacoitudan tada aapima muidutai aapa.
16 Dai gannuucadacavurai aapima aipacoga vai
tomali amaadutai maigoogosi gaducamicana
dai maigajiaadara vipiaadana istumaasi aagai
Diuusi poduucai isduucai idui Esaucaru. Esaucaru
gajilaadara  viaa  gasaalicamiga ismaacada
viaacatadai gaooga vustuidadara. Vaasi maa
agai gasuculi. Vaida suculida maaquiagi laachi

cuaadagai. 17 Caa maata aapima isgooquiara
aidasi Esau ipaliditadai isnoogada daafiiagi Diuusi
sai caagacara naidifia maitistui oogada. Esau
Apamu viaaca aliditadai gasaalicamiga dai asta
suaacaitadai damos camaibaigacatadai.

18 Aaquioma aidasi Diuusi maa ajudidiu
gasaalicamiga agiidi Sifiaiara alia copoflimi
oidigi dai avaarai dai tucagamu dai gaapi mal
tai agiidiara. 19 Dai cavami caidatu amo piito
dai caidatu Diuusi Hhiooquida taida aoodami
saalicada duduaadimu dai daafimi Diuusi sai
camaifiiooquidifia apamu. 20 Agai poaliditadai
ismaitistutuidi isaagiadagi istumaasi aagidi
Diuusi. Agai potatadai sai isamaadutai siapa
Amo istumaasi taatagi agiidi gaaagaitadai
masmuaagi ojodaicada siapa uusicada cascada
duduaadimu agai. 21 Saalicada sigalnascatadai
oidigi cascada asta Moseesa aagi pocaiti sai
gigivuli duaadimucai. Vaasi gomaasi taa dai caa
Ajudidiu, damos aapima gia cho.

2224 Damos Diuusi ganmaa aapima amo
saalicami utudui. Agai  arSuusi Cristo
sanlicamigada dai aapima cavaavoitu. Suusi
Cristo agai dai muu curusiaba dai aasi aarada vai
poduucai oigaldicana oodami soimaascamigada
tomastuigaco. = Vaamioma caagadu istumaasi

idui Suusi Cristo sistumaasi idui Aveelicaru.
Aveelicaru muaa amo caiiiiru mara dai aarada
daasi Diuusi. Dai aapima vaavoitudai isDiuusi

ganvaidaquia agai tavaagiamu siaaco daja
agai. Agai tomastuigaco oidaga dai naida agai
ismaacada arcaaga ivuaadami daida ismaacada
armaicaaga ivuaadami. Dai modaraaja aapa mui

miil tataaafiicaruda dai vaasi siaa duutudai Diuusi.
Dai muimiil Diuusi maamarada ami daraaja aapa,

agai vaa ismaacada Diuusi aco vuvaitu. Agai gia
tomali amo imidagai camaisoimaasiivuaada agai.

2526 Gannuucadacavurai aapima dai
maigajiaadara  vipiaada Diuusi  baiyoma
angiadavurai.  Aidasi Diuusi fiiooqui ajudidiu
Siflaiara aidasi maa gasaalicamiga gigivuli
adavaarai damos vaascara ajudidiu maiaagi Diuusi

tai cascada Diuusi soimaasi taatatuli. Poduucai
soimaasi gartaatatuldia agai agai ismaiaagiadagi

aatama Suusi Cristo saalicamigada.  Cascada
pocaiti Diuusi sivi:  “Aapa amo imidagai
gigivuquitudamu aana davaarai dai tavaagi
AAPA”, ascaiti Diuusi. 27 Aidasi Diuusi pocaiti
sai aapa Amo imidaga apaduilia agai gomaasi agai
potaiya alidi sai ugitituda agai vaasi istumaasi
idui agai tami oidigi daama, dai tasai, dai
masaadai dai sisiaavugai aapa, dai viaa agai
mosacaasi istumaasi maiugiatal. 28 Aliasi
graagai isbaigaraliada aatama Diuusicada.
Agai vaascara garoigadai dai garnuucada dai
garsoicai tasai caagacara oidacana cascada. Dai
vaasSl gomaasi maiugiatai. Cascada gnaagai
tasbaigaraliaracada ivuaadagi Diuusi aa duifidada
dai siaa duutuadagi Diuusi caagacara oidacatai
poduucai isduucai Diuusi ipalidi dai tatagitoitai

isDiuusi vaascara soimaasi taatamituldi sioora
maiaagidi. 29 Maatacatai isDiuusi garooga

saalicada soimaasi taatamituldi vaasi soimaasi
ivuaadami.

13

1 Gnaagai masapiaganoigaadagi aipacoga.
Aapima  arganaadunumu  vaavoitudadami
cascada. 2 Vaascara gaaagai masmiaadagiadagi
gandaividacami. Aamoco camiaadagidifia

Diuusi tataaafiicaruda dai vaascara maimaatacana
isarDiuusi tataaaficaruda.

3 Soicadavurai aapima avaavoitudadami
ismaacada maamaisapi ducamiisaapima aamadu
maamaisapicagi. Dai soicadavurai aapima
avaavoitudadami ismaacada soimaasi taatamai,
tatagitodavuraiisaapima aapa istutuidi issoimaasi
taatagi.

4 Siaavar ganduutuada aapima cuucunacami
aipacoga dai caagavar gantatagitoca dai
maisoimaasi ivuaada. Maitavar googosi
ganducamica tomali caali tomali ooqui. Vaascara
maisoimaasi ivueeyi sioora mosacaasiga gaoofiiga
aamadu voopodagi. Diuusi soimaasi taatatuldia
agai vaasiismaacada googosi ganducami.

5 Maitaaagai masmui ampaidiada aliada
tumifisi. Baigavar ganaliada aapima agaicada
masmaacada viaacagi, maatacatai sai Diuusi
pocaiti:  “Aana vaascara gansoicadamu dai
ganaamadu daacamu”, ascaiti Diuusi. 6 Cascada
aatama istutuidi ispocaitiadagi vaavoitudaitai
Diuusi:

Diuusi agai dai garsoicai
Cascada maiaabaidi aatama tomali amaadutai.
Iscaitiadamu aatama.

7 Daanadavurai Diuusi sai soicaifia ismaacada
ganmaatatuli Diuusi fiooquida tucamidara. Agai

cangacara oidacana dai caagaivuaadana Diuusiaa

duifidada. Dai aapima gaaagai masapan duucai
ivuaada agai dai apan duucai vaavoitudada agai.

8 Suusi Cristo aragai vaa tomastuigaco.
9 Maitavar vaavoitudada aapima itumaasi
gamamaatatuldiadagi aa ismaacada maiapa
maasi ismaacada ganmamaatatuli tucamidara.
Diuusi garoigadai dai caagacara garnaidi poduucai
istutuidi aatama tascaagacara oidacagi. Damos
AamMoOco vaavoitudai sai maitaaagai iscuaadagi
aamo cuaadagai. Gomaasi maitarsoifii. Cascada
aatama maitaaagai tasvaavoitudada gomaasi.

10-13 Abaitacaaacamigada papaaligada ajudidiu
coodaifia vustaqui amo altar daama dai
baa aimaraifia aarada iicusi vaaqui araana

tucavi tucavioma caaacada dai dadaasdifia
Diuusi sai poduucai Diuusi oigaldiana oodami

soimaascamigada. Dai vustaqui tuucugada
baa aimaraifia siaaco maitiipu baabaqui
dai mamaidifia. Dai poduucai aapa aSuusi
gamuaatu siaaco maitiipu baabaqui.  Suusi
muu sai poduucai Diuusi oigaldiana oodami
soimaascamigada gomaasi arasaalicami utudui
ismaacada garmaa Diuusi ootosacai Suusi
Cristo tami oidi daama. Damos agai ismaacada
apiavaavoitudadagi Moseesacaru saalicamigada
agai maioigaldicamu soimaascamigada.
Cascada aatama gnaagai isgajiaadara
vipiaada Moseesacaru  saalicamigada dai
apiavaavoitudadagi Suusi Cristo saalicamigada

tomasi soimaasi taatamai aatama vaavoitudaitai,
14 Can maata aatama sai istumaasi oidaga tami

oidigi daama ugitia agai cascada nanara aatama
istuigaco iimia ragai tavaagiamu siaaco daja

Diuusi dai aamadu oidaca ragai tomastuigaco.
15 Cascada gaaagai isvaascara caaga fioocada
aatama Diuusi vaatara garsoicaitai Suusi Cristo.
Apapaali judidiu dadasdifia Diuusi naana maasi
istumaasi damos aatama maitaaagai isdadasdiagi
tomali amo istumaasi mosgaaagai tascaaga
Nioocada Diuusi vaatara. 16 Tatagitodavurai
isgrnaagal iscaagacara oidacagi vaascara dai
oidiadagi aa mastumaasi viaacagi. Poduucai
baigaalidifia Diuusi.

17 Aagiadavurai aapima gantataaanadamiga.
Agai gansoicada alidi masai caagacara oidacana
maatacatai isamo imidagai vuidara guuquiva
agali agai Diuusi. Caagacara avar oidaca
vai maisoiganalidifia gantataaanadamiga.
Issoiganaaliada agai aapima aapa soiganaliadamu.

18 Daanadavurai Diuusi sai apiacaagacara oida-
cana aana tomasi aana poalidi isivueeyi istumaasi
Diuusi ipalidi. 19 Dai vaamioma ipalidi aana is-
daanada aapima Diuusi nai vaamioma otoma is-
tuidia aana ismaaca gandividiagi.

20 Diuusi agai dai gariibastudacan tadatudai.
Dai Suusi Cristo gartaaanadamiga muu curusiaba
dai aasi aarada dai gotora Diuusi duaacali coidada
saagidiaifidara poduucai isduucai aagai Diuusi
gasaalicamiga utuducadara ismaacada maiugitia
agail tomali amo imidaga. Suusi Cristo agai dai
aliasi oigadai dainuucada vaasi avaavoitudadami.
21 Aana ipalidi sai Diuusi ganmaacana guvucada-
gai mail caaga ivuaada aapima istumaasi agai
ipalidi vaavoitudaitai aapima Suusi Cristo. Dai

aana ipalidi aapa isaapima dai vaasi oodami siaa
duutuadagi Diuusi dai caaga fioocadagi tomastu-
igaco.

22 Gifiaadufii gandaanai aana masai maitifivui
baacocoifia ganmaacaitai aana fiooqui idi 00ji
cavulicamiara. 23 Garadufii Timoteo cavuusai
maisacaruaifidara. Isotoma divia agai tami vaida-
camu aana siaascada maaca gannaidamuagi.

24 Diuuscada viaatuldi  aana VAASL
gantataaanadamiga aamadu aapima vaavoitu-

dadami. Govaavoitudadami ismaacada tanai
Itaaliara oidaca Diuuscada ganviaatuldi.

25 Aana ipalidi sai Diuusi caagacara gannaidifia
vaascatai aapima.
Mosacaasi.

